
Counichée l'Fontaine Loquet 

Là, muchie au coin d'enn' pature 

Qui d'jamais frûme ess' robinet 

Tout despu qu'si longmai qu'ça dure. 

A l'Aout, quand les puch's sont secs 

A l'fontaine, l'iau dégouline 

Et on pé v'ni puzie ave 

Des garlots, des saios, des tines 

Et dir' que l'iau qui doulà queurt 

C'esst enn iau vraimint scintieuse 

Enn iau qu'on boit d'in fourt bon coeur 

Enn bonn' iau d'santé, merveïeuse, 

Et c'est pou ça qu'tous les matins, 

On voit v'ni pa l'petit piésinte 

Tant de geins, avé leus quertins 

Rimplir leur bidons, boir' leu pinte 

Avée l'oeulème ou bi n'saqué 

Qui vos raid drôle et tout patraque 

Buvez d'l'iau del Fontaine Loquet 

Et ça r'mettra vos estoumaque 

Avée des points, des fourt maux d'reins, 

Des courbatures, des roumatiques? 

Buvez d'liau, buvez a verr's pleins, 

Ca guerit tout, mêm les coliques. 

On dit ètout qu'elle fait passer 

Les Ziés d'pertrix, les nids d'agache 

In y m'tant l'temps pou les traiper 

Tout ça fout l'campqu'on'voit pu l'plache, 

Pou les maux d'tiette du lundi 

Buvez d'l'iau tout à vo goguette 

Buvez ai, c'est mi qui vos l'dit 

Ca vo r'tappra, net' com' busquette 

Et tout maitnant d'dai dit assez 

Dè vos vertus, m'chère fontaine  

Dai les rosios dé no fossés 

Courez, cantez, sans r'prenne haleine.  

   

 


